
					Prawfddarllenwyd y dudalen hon
"Gan dy gennad, ŵr ieuanc, tuag yno yr
af fi."

 [image: ]A dyfod a wnaeth Peredur
tua'r ogof. A chymeryd y maen
yn ei law aswy, a'i waew yn ei
law ddeheu. Ac fel y deuai i
fewn, darganfod y bwystfil a
wnaeth, a'i wanu â gwaew trwyddo, a thorri ei ben. A phan ddaeth i maes
o'r ogof, wele, yn nrws yr ogof, ei drí chydymaith. A chyfarch gwell a wnaethant i
Beredur, a dywedyd fod darogan mai efe a
laddai y bwystfil hwnnw. A rhoddi y pen
a wnaeth Peredur i'r gwŷr ieuainc. A
chynnyg a wnaethant hwythau iddo yr un
a fynnai o'u tair chwaer yn briod, a hanner
eu hetifeddiaeth gyda hi.

"Ni ddaethum i yma i wreica," ebe Peredur. "A phe mynnwn un wraig, mae yn
debyg mai eich chwaer chwi a fynnwn yn
gyntaf."

A cherdded rhagodd a wnaeth Peredur.
Ac efe a glywai dwrf yn ei ol. Ac edrych a
wnaeth yntau yn ei ol. Ac ef a welai ŵr ar
gefn march coch, ac arfau cochion am dano.
A'r gŵr a ddaeth yn gyfochr âg ef. A
chyfarch gwell o Dduw ac o ddyn a wnaeth
i Beredur. Ac yntau, Peredur, a gyfarchodd well i'r gŵr ieuanc yn garedig.

Arglwydd, dyfod i ddeisyf
peth gennyt yr wyf fi."
yfodd Etlym "Beth a ddeisyfi di?" ebe
Peredur.

"Fy nghymeryd yn was i ti."

 [image: ]"Pwy a gymerwn innau yn
was, pe cymerwn i di?"

"Ni chelaf fy llinach rhagout. Etlym

		 Golygwyd y dudalen hon ddiwethaf ar 31 Awst 2022, am 02:07.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

